
shrIviThThalahRRidayam

ஶ்ரீவிட்²ட²லஹ்ரு’த³யம்

ஶ்ரீபார்வத்யுவாச ।
மஹாஶம்போ⁴ தே³வதே³வ ப⁴க்தாநுக்³ரஹகாரக ।
ஶ்ரீவிட்²ட²லாரவ்யம் ஹ்ரு’த³யம் தந்மே ப்³ரூஹி ஸதா³ஶிவ ॥ 1॥
ஶ்ரீஶங்கர உவாச ।
ஶ்ரு’ணு தே³வி மஹாதே³வி பார்வதி ப்ராணவல்லபே⁴ ।
கு³ஹ்யாத்³கு³யதரம் ஶ்ரேஷ்ட²ம் நாஸ்தி கு³ஹ்யமத: பரம் ॥ 2॥
ஜீவஸ்ய ஜீவநம் ஸாக்ஷாத்ப்ராணிநாம் ப்ராண உச்யதே ।
யோகி³நாம் ஹி மஹாக³ம்யம் பாண்டு³ரங்கா³பி⁴தா⁴நகம் ॥ 3॥
அத்³யாபி மஹிமா தஸ்ய ஸர்வதா²ஜ்ஞாயதே ந ஹி ।
நித்யநூதநதத்க்ஷேத்ரஸ்யோபமா நாஸ்தி நிஶ்சிதம் ॥ 4॥
முக²ம் கஞ்ஜேந துலிதம் பத்³மபத்ரஸமேக்ஷணம் ।
கத²ம் ஸாம்யம் ப⁴வேத்³தே³வி ஹ்யந்தரம் மஹத³ந்தரம் ॥ 5॥
க³ஜைராவதயோஶ்சைவ அஶ்வோச்சை:ஶ்ரவஸோஸ்ததா² ।
ஸ்பர்ஶபாஷாணாயோஶ்சைவ ஹ்யந்தரம் மஹத³ந்தரம் ॥ 6॥
காஶ்யா:ஶதகு³ண ஶ்ரேஷ்ட²ம் த்³வாரவத்யா த்³விலக்ஷயோ: ।
ஏவம் ஸர்வாணி தீர்தா²நி கலாம் நார்ஹந்தி காநிசித் ॥ 7॥
தீர்த²ம் க்ஷேத்ரம் தை³வதம் ச மந்த்ர:ஸ்தோத்ரம் மஹாத்³பு⁴தம் ।
ஏதத்ஸர்வம் யதா²ஶக்த்யா வர்ணயாமி மம ப்ரியே ॥ 8॥
ஏகதா³க்ஷீரஸம்ஸ்தா²நே தே³வதே³வம் ஜக³த்³கு³ரும் ।
க³தோऽஹம் பாத³பூஜார்த²ம் ஸுரேந்ந்த்³ரப்³ராஹ்யணை:ஸஹ ॥ 9॥
ஶேஷநாரத³பக்ஷீந்த்³ரைர்லக்ஷ்மீகாந்தம் க³ணை:ஸஹ ।
ப்ரணம்ய பரமாத்மாநம் தமுவாச சதுர்முக:²॥ 10॥
ப்³ரஹ்மோவாச ।

மஹாவிஷ்ணோ ஜக³ந்நாத²ஸர்வவிஶ்வகு³ஹாஶய ।
தவ யச்ச ப்ரியம் தே³வ ஸம்ஸ்தா²நம் ப்³ரூஹி கேஶவ ॥ 11॥
ஶ்ரீப⁴க³வாநுவாச ।
ஶ்ரு’ணு ப்³ரஹ்மந் மஹாஶம்போ⁴ அதி⁴ஷ்டா²நம் மமாலயம் ।
பாண்டு³ரங்க³மிதி க்²யாதம் ந ஸாம்யம் பு⁴வநத்ரயே ॥ 11॥
பாண்டு³ரங்க³ம் ச வைகுண்ட²ம் துலயித்வா மயாऽது⁴நா ।
பாண்டு³ரங்க³ம் கு³ரும் மத்வா பூர்ணத்வேநாஸ்தி²தோऽஸ்ம்யஹம் ॥ 13॥
நாஹம் திஷ்டா²மி க்ஷீராப்³தௌ⁴ நாஸ்மி ஸூர்யேந்து³மண்ட³லே ।
மந்நாமகர்திநஸ்தா²நே தத்ர திஷ்டா²மி ஶங்கர ॥ 14॥
கார்யகாரணகர்த்ரு’த்வே ஸம்ப⁴வக்ஷேத்ரமுச்யதே ।
தாத்³ரு’ஶம் நாஸ்தி தத்க்ஷேத்ரம் யத்ர திஷ்டா²மி ஸர்வதா³॥ 15॥
ஸுகே²ஸஞ்ஜயதி ப்³ரஹ்ம ப்³ரஹ்மபீ³ஜம் ப்ரஶஸ்யதே ।
பீ³ஜேந வ்யஜ்யதே பி³ந்து³ர்பி³ந்தோ³ர்நாத:³ ப்ரகீர்தித:॥ 16॥
ஆஹதோऽநாஹதஶ்சேதி த்³விதா⁴ நாத³ஸ்து வித்³யதே ।
ஓங்காரோऽநாஹதோ மூர்திராஹதோ நாமகீர்தநம் ॥ 17॥
பி³ந்து³நாதா³த்மகம் க்ஷேத்ரம் நாதோ³ऽவ்யக்த: ப்ரத்³ரு’ஶ்யதே ।
யத்ர ஸங்கீர்தநேநைவ ஸாக்ஷாத்³ப்³ரஹ்மமயோ ப⁴வேத் ॥ 18॥
கீத்³ரு’ஶம் த்⁴ரு’தவாந் ரூபமித்யாஹ பரமேஶ்வர: ।
இஷ்டிகாயாம் ஸமபத³ம் தத்த்வமஸ்யாதி³லக்ஷபாம் ॥ 19॥
கடிவிந்யஸ்தஹஸ்தாப்³ஜம் ப்ரணவாக்ரு’திஸௌரஸம் ।
ஊர்த்⁴வபீ³ஜஸமாக்²யாதம் பூர்ணேந்து³முக²மண்ட³நம் ॥ 20॥
ஸர்வபூ⁴ஷணஶோபா⁴ட்⁴யமீத்³ரு’ஶம் மோக்ஷத³ம் ந்ரு’ணாம் ।
அஜ்ஞாநஜநபோ³தா⁴ர்த²ம் திஷ்டா²மீஹ ஜநார்த³ந:॥ 21॥
விட்²ட²ல: பரமோ தே³வஸ்த்ரயீரூபேண திஷ்ட²தி ।
தீர்த²ம் க்ஷேத்ரம் ததா² தே³வோ ப்³ரஹ்ம ப்³ரஹ்மவிதா³ம் வர ॥ 22॥
கு³ஹ்யாத்³கு³ஹ்யதரம் தே³வம் க்ஷேத்ராணாம் க்ஷேத்ரமுத்தமம் ।
சந்த்³ரபா⁴கா³வரம் தீர்த²ம் ந பூ⁴தம் ந ப⁴விஷ்யதி ॥ 23॥
இதி ஶ்ருத்வா ரமேஶஸ்ய வசநம் பரமாம்ரு’தம் ।

ப்³ரஹ்மா நாரத³ஸம்யுக்தோ ஹ்ரு’த³யம் கீர்தயந் யயௌ ॥ 24॥
இத³ம் விட்²ட²லஹ்ரு’த³யம் ஸர்வதா³ரித்³ர்யநாஶநம் ।
ஸக்ரு’த்பட²நமாத்ரேண லப⁴தே பரமம் பத³ம் ॥ 25॥
ஓமஸ்ய ஹ்ரு’த³யமந்த்ரஸ்ய பரப்³ரஹ்ம ரு’ஷி:ஸ்ம்ரு’த: ।
ச²ந்தோ³ऽநுஷ்டுப் ப்ரவிக்²யாதோ தே³வ:ஶ்ரீவிட்²ட²லோ மஹ:॥ 26॥
ௐ நமோ பீ³ஜமாக்²யாதம் ஶ்ரீம் பாது ஶக்திரீடி³தா ।
ௐ ஶ்ரீம் க்லீம் கீலகம் யஸ்ய வேத⁴கோ தே³வவிட்²ட²ல:॥ 27॥
த்ரிபீ³ஜைரங்கு³லிந்யாஸ:ஷட³ங்கா³நி தத: பரம் ।
த்⁴யாநாதி³கம் மஹாதி³வ்யம் ஹ்ரு’த³யம் ஹ்ரு’த³யே ஸ்மரேத் ॥ 28॥
ௐ அஸ்ய ஶ்ரீவிட்²ட²லஹ்ரு’த³யஸ்தோத்ரமத்ரஸ்ய பரப்³ரஹா ரு’ஷி: ।
அநுஷ்டுப் ச²ந்த:³ ।ஶ்ரீவிட்²ட²ல: பரமாத்மா தே³வதா । ௐ நம இதி பீ³ஜம் ।
ௐ ஶ்ரீம் ஶக்தி: । ௐ ஶ்ரீம் க்லீம் கீலகம் । ௐ ஶ்ரீம் விட்²ட²லோ வேத⁴க: ।
ஶ்ரீவிட்²ட²லப்ரீத்யர்த²ம் ஜபே விநியோக:³ ।
ௐ ஶ்ரீம் க்லீம் அங்கு³ல்யாதி³-ஷட³க³ந்யாஸ:॥
அத² த்⁴யாநம்
ௐ ஶ்ரீம் க்லீம் ப்ரஹஸிதமுக²சந்த்³ரம் ப்ரோல்லஸத்பூர்ணபி³ம்ப³ம்
ப்ரணமத³ப⁴யஹஸ்தம் சாருநீலாம்பு³தா³ப⁴ம் ।
ஸமபத³கமநீயம் தத்த்வபோ³தா⁴வக³ம்யம்
ஸத³யவரத³தே³வம் விட்²ட²லம் தம் நமாமி ॥ 29॥
க்லீம் ஶ்ரீம் ௐ ௐ ஶ்ரீம் க்லீம் ॥
பாண்டு³ரங்க:³ஶிகா²ம் பாது மூர்தா⁴நம் பாது விட்²ட²ல: ।
மஸ்தகம் மாத⁴வ: பாது திலகம் பாது ஶ்ரீகர:॥ 30॥
ப⁴ர்க:³ பாது பு⁴வோர்மத்⁴யே லோசநே விஷ்ணுரோஜஸா ।
த்³ரு’ஷ்டிம் ஸுத³ர்ஶந: பாது ஶ்ரோத்ரே பாது தி³க³ம்ப³ர:॥ 31॥
நாஸாக்³ரம் ஸ்ரு’ஷ்டிஸௌந்த³ர்ய ஓஷ்டௌ² பாது ஸுதா⁴ர்ணவ: ।
த³ந்தாந் த³யாநிதி:⁴ பாது ஜிஹ்வாம் மே வேத³வல்லப: ⁴ ॥ 32॥
தாலுதே³ஶம் ஹரி: பாது ரஸநாம் கோ³ரஸப்ரிய: ।
சிபு³கம் சிந்மய: பாது க்³ரீவாம் மே க³ருட³த்⁴வஜ:॥ 33॥

கண்ட²ம் து கம்பு³கண்ட²ஶ்ச ஸ்கந்தௌ⁴ பாது மஹாப³ல: ।
பு⁴ஜௌ கி³ரித⁴ர: பாது பா³ஹூ மே மது⁴ஸூத³ந:॥ 34॥
கூர்பரௌ க்ரு’பயாவிஷ்ட: கரௌ மே கமலாபதி: ।
அகு³லீரச்யுத: பாது நகா²நி நரகேஸரீ ॥ 35॥
வக்ஷ:ஶ்ரீலாஞ்ச²ந: பாது ஸ்தநௌ மே ஸ்தநலாலஸ: ।
ஹ்ரு’த³யம் ஶ்ரீஹ்ரு’ஷீகேஶ உத³ரம் பரமாம்ரு’த:॥ 36॥
நாபி⁴ம் மே பத்³மநாப⁴ஶ்ச குக்ஷிம் ப்³ரஹயாட³நாயக: ।
கடிம் பாது கடிகரோ ஜக⁴நம் து ஜநார்த³ந:॥ 37॥
ஶிஶ்நம் பாது ஸ்மராதீ⁴ஶோ வ்ரு’ஷணே வ்ரு’ஷப:⁴ பதி: ।
கு³ஹ்யம் கு³ஹ்யதர: பாது ஊரூ பாதூருவிக்ரம:॥ 38॥
ஜாநூ பாது ஜக³ந்நாதோ²ஜங்கே⁴ மே மநமோஹந: ।
கு³ல்பௌ² பாது க³ணாதீ⁴ஶ: பாதௌ³ பாது த்ரிவிக்ரம:॥ 39॥
ஶரீரம் சாகி²லம் பாது நரநாராயணோ ஹரி: ।
அக்³ரே ஹ்யக்³ரதர: பாது த³க்ஷிணே த³க்ஷகப்ரிய:॥ 40॥
ப்ரு’ஷ்டே² புஷ்டிகர: பாது வாமே மே வாஸவப்ரபு:⁴ ।
பூர்வே பூர்வாபர: பாது ஆக்³நேய்யாம் சாக்³நிரக்ஷக:॥ 41॥
த³க்ஷிணே தீ³க்ஷிதார்த²ஶ்ச நைர்ரு’த்யாம்ரு’துநாயக: ।
பஶ்சிமே வருணாதீ⁴ஶோ வாயவ்யே வாதஜாபதி:॥ 42॥
உத்தரே த்⁴ரு’தக²ட்³க³ஶ்ச ஈஶாந்யே பாது ஈஶ்வர: ।
உபரிஷ்டாத்து ப⁴க³வாநந்தரிக்ஷே சித³ம்ப³ர:॥ 43॥
பூ⁴தலே த⁴ரணீநாத:² பாதாலே கூர்மநாயக: ।
ஸ்வர்கே³ பாது ஸுரேத்³ரேந்த்³ரோ ப்³ரஹ்மாண்டே³ ப்³ரஹ்மணஸ்பதி:॥ 44॥
அடவ்யாம் ந்ரு’ஹரி: பாது ஜீவநே விஶ்வஜீவந: ।
மார்கே³ பாது மநோக³ம்ய:ஸ்தா²நே பாது ஸ்தி²ராஸந:॥ 45॥
ஸபா³ஹ்யாப்⁴யந்தரம் பாது புண்ட³ரீகவரப்ரிய: ।
விஷ்ணுர்மே விஷயாந் பாது வாஸநா: பாது வாமந:॥ 46॥
கர்தா கர்மேந்த்³ரியம் பாது ஜ்ஞாதா ஜ்ஞாநேந்த்³ரியம் ஸதா³ ।
ப்ராணாந் பாது ப்ராணநாத²ஆத்மாராமோ மநாதி³ஷு ॥ 47॥

ஜாக³திம் மே ஜக³த்³ப்³ரஹ்ம ஸ்வப்நம் பாது ஸுதேஜக: ।
ஸுஷுப்திம் மே ஸமாதீ⁴ஶஸ்துர்யாம் பாது முநிப்ரிய:॥ 48॥
பா⁴ர்யாம் பாது ரமாகாந்த: புத்ராந்பாது ப்ரஜாநிதி: ⁴ ।
கந்யாம் மே கருணாநாதோ² பா³ந்த⁴வாந்ப⁴க்தவத்ஸல:॥ 49॥
த⁴நம் பாது த⁴நாத்⁴யக்ஷோ தா⁴ந்யம் விஶ்வகுடும்ப³க: ।
பஶூந்மே பாலக: பாது வித்³யாம் பாது கலாநிதி: ⁴ ॥ 50॥
வாசஸ்பதி: பாது வாதே³ஸபா⁴யாம் விஶ்வமோஹந: ।
காமக்ரோதோ⁴த்³ப⁴வாத்பாது பூர்ணகாமோ மநோரம:॥ 51॥
வஸ்த்ரம் ரத்நம் பூ⁴ஷணம் ச நாம ரூபம் குலம் க³ஹம் ।
ஸர்வம் ஸர்வாத்மக: பாது ஶுத்³த⁴ப்³ரஹ்மபராத்பர:॥ 52॥
க்லீ ஶ்ரீம் ௐ ௐ ஶ்ரீ க்லீம் ।
விஷ்டலம் மூர்த்⁴நி விந்யஸ்ய லலாடே ஶ்ரீகரம் ந்யஸேத் ।
பாண்டு³ரங்க³ம் ப்⁴ருவோர்மத்⁴யே நேத்ரயோர்வ்யாபகம் ந்யஸேத் ॥ 53॥
கர்ணயோர்நிக³மார்த²ம் ச க³ல்லயோர்வல்லப⁴ம் ந்யஸேத் ।
நாஸிகாயாம் ந்யஸேத்க்ரு’ஷ்ணம் முகே²வை மாத⁴வம் ந்யஸேத் ॥ 54॥
ஓஷ்ட²யோர்முரலீகாந்தம் த³ந்தபங்க்த்யாம் ஸுஹாஸகம் ।
ரஸநாயாம் ரஸாதீ⁴ஶம் ஜிஹ்வாரக்³ரே கீர்தநம் ந்யஸேத் ॥ 55॥
கண்டே² ந்யஸேந்மஹாவிஷ்ணும் ஸ்கந்த⁴யோ: கமலாபதிம் ।
பா³ஹ்வோர்ப³லாநுஜம் ந்யஸ்ய கரே சக்ரத⁴ரம் ந்யஸேத் ॥ 56॥
பாணிதலே பத்³மத⁴ரம் கராக்³ரே வரதா³ப⁴யம் ।
வக்ஷ:ஸ்த²லே வரேண்யம் ச ஹ்ரு’த³யே ஶ்ரீஹரிம் ந்யஸேத் ॥ 1 7॥
உத³ரே விஶ்வப⁴ர்தாரம் நாபௌ⁴ நாபி⁴கரம் ந்யஸேத் ।
கட்யாம் ந்யஸேத்க்ரியாதீதமூரௌ து உத்³த⁴வப்ரியம் ॥ 58॥
ஜாநுத்³வயே ந்யஸேச்ச²க்திம் பாத³யோ: பாவநம் ந்யஸேத் ।
ஸபா³ஹ்யாப்⁴யந்தரம் ந்யஸ்ய தே³வதே³வம் ஜக³த்³கு³ரும் ॥ 59॥
க்லீம் ஶ்ரீம் ௐ ௐ ஶ்ரீம் க்லீம் ।
விஷ்ட²லாய நமஸ்துப்⁴யம் நமோ விஜ்ஞாநஹேதவே ।

விஷ்ணுஜிஷ்ணுஸ்வரூபாய ஶ்ரீவிஷ்ணவே நமோ நம:॥ 60॥
நம: புண்ட³ரீகாக்ஷாய பூர்ணபி³ம்பா³த்மபே⁴ நம: ।
நமஸ்தே பாண்டு³ரங்கா³ய பாவநாய நமோ நம:॥ 61॥
நம: பூர்ணப்ரகாஶாய நமஸ்தே பூர்ணதேஜஸே ।
பூர்ணைஶ்வர்யஸ்வரூபாய பூர்ணஜ்ஞாநாத்மநே நம:॥ 62॥
ஸச்சிதா³நந்த³கந்தா³ய நமோऽநந்தஸுகா²த்மநே ।
நமோऽநந்தாய ஶாந்தாய ஶ்ரீராமாய நமோ நும:॥ 63॥
நமோ ஜ்யோதி:ஸ்வரூபாய நமோ ஜ்யோதிர்மயாத்மநே ।
நமோ ஜ்யோதி:ப்ரகாஶாய ஸர்வோத்க்ரு’ஷ்டாத்மநே நம:॥ 64॥
ௐ நமோப்³ரஹ்மரூபாய நம ௐங்காரமூர்தயே ।
நிர்விகல்பாய ஸத்யாய ஶுத்³த⁴ஸத்த்வாத்மநே நம:॥ 65॥
மஹத்³ப்³ரஹ்ம நமஸ்தேऽஸ்து ஸத்யஸங்கல்பஹேதவே ।
நம:ஸ்ரு’ஷ்டிப்ரகாஶாய கு³ணஸாம்யாயதே நம:॥ 66॥
ப்³ரஹ்மவிஷ்ணுமஹேஶாய நாநாவர்ணாத்மரூபிணே ।
ஸதோ³தி³தாய ஶுத்³தா⁴ய கு³ணாதீதாய தே நம:॥ 67॥
நம:ஸஹஸ்ரநாம்நே ச நம:ஸஹஸ்ரரூபிணே ।
நம:ஸஹஸ்ரவக்த்ராய ஸஹஸ்ராக்ஷாயதே நம:॥ 68॥
கேஶவாய நமஸ்துப்⁴யம் நமோ நாராயணாயச ।
மாத⁴வாய நமஸ்தேऽஸ்து கோ³விந்தா³ய நமோ நம:॥ 69॥
ஶ்ரீவிஷ்ணவே நமஸ்துப்⁴யம் மது⁴ஸூத³நரூபிணே ।
த்ரிவிக்ரம ஸுதீ³ர்கா⁴ய வாமநாய நமோ நம:॥ 70॥
ஶ்ரீத⁴ராய நமஸ்துப்⁴யம் ஹ்ரு’ஷீகேஶாய தே நம: ।
நமஸ்தே பத்³மநாபா⁴ய தா³மோத³ராய தே நம:॥ 71॥
நமஸ்தே ஸங்கர்ஷணாய வாஸுதே³வாய தே நம: ।
ப்ரத்³யும்நாய நமஸ்தேऽஸ்து அநிருத்³தா⁴யதே நம:॥ 72॥
நம: புருஷோத்தமாயாதோ⁴க்ஷஜாய தே நமோ நம: ।
நமஸ்தே நாரஸிம்ஹாய அச்யுதாய நமோ நம:॥ 73॥

நமோ ஜநார்த³நாயாஸ்தூபேந்த்³ராய ச நமோ நம: ।
ஶ்ரீஹரயே நமஸ்துப்⁴யம் ஶ்ரீக்ரு’ஷ்ணாய நமோ நம:॥ 74॥
நம: பண்ட⁴ரிநாதா²ய பீ⁴மாதீரநிவாஸிநே ।
நமோ ரு’ஷிப்ரஸந்நாய வரதா³ய நமோ நம:॥ 75॥
இஷ்டிகாரூட⁴ரூபாய ஸமபாதா³ய தே நம: ।
கடிவிந்யஸ்தஹஸ்தாய முக²ப்³ரஹ்மாத்மநே நம:॥ 76॥
நமஸ்தீர்த²ஸ்வரூபாய க்ஷேத்ரரூபாத்மநே நம: ।
நமோऽஸ்து மூர்திமூர்தாய த்ரிமூர்தயே நமோ நம:॥ 77॥
நமஸ்தே பி³ந்து³தீர்தா²ய நமோऽம்ரு’தேஶ்வராய ச ।
நம: புஷ்கரதீர்தா²ய சந்த்³ரபா⁴கா³ய தே நம:॥ 78॥
நமஸ்தே ஜாநுதே³வாய தீ⁴ராவத்யை நமோ நம: ।
நமஸ்தே புண்ட³ரீகாய பீ⁴மரத்²யை நமோ நம:॥ 79॥
முக்திகேஶப்ரவராய வேணுவாதா³த்மநே நம: ।
நமஸ்தேऽநந்தபாதா³ய த்³விபதா³ய நமோ நம:॥ 80॥
நமோ கோ³வத்ஸபாதா³ய கோ³பாலாய நமோ நம: ।
நமஸ்தே பத்³மதீர்தா²ய நரநாராயணாத்மநே ॥ 81॥
நமஸ்தே பித்ரு’தீர்தா²ய லக்ஷ்மீதீர்தா²ய தே நம: ।
நமோऽஸ்து ஶங்க²சக்ராய க³தா³பத்³மாய தே நம:॥ 82॥
நமோऽஶ்வத்த²ந்ரு’ஸிம்ஹாய குண்ட³லாக்²யஸ்வரூபிணே ।
நமஸ்தே க்ஷேத்ரபாலாய மஹாலிங்கா³ய தே நம:॥ 83॥
நமஸ்தே ரங்க³ஶாலாய நம: கீர்தநரூபிணே ।
மமௌ ருக்மிணிநாதா²ய மஹாமூர்த்யை நமோ நம:॥ 84॥
நமோ வைகுண்ட²நாதா²ய நம:க்ஷீராப்³தி⁴ஶாயிநே ।
ஸர்வப்³ரஹ்ம நமஸ்துப்⁴யமஹம்ப்³ரஹ்மாத்மநே நம:॥ 85॥
நமோ நமோ நமஸ்துப்⁴யம் நமஸ்தேऽஸ்து நமோ நம: ।
க்லீம் ஶ்ரீம் ஓம் ।
ஆத்³யந்தே ஸம்புடீக்ரு’த்ய பீ³ஜைஶ்ச ப்ராணவல்லபே⁴ ॥ 86॥
அஷ்டோத்தரஶதம் மந்த்ராந் ஹ்ரு’த³யம் நமநை:ஸஹ ।

உரநந்யை: கீர்திதம் யைஶ்ச தேஷாமாஜ்ஞாம் வஹாம்யஹம் ॥ 87॥
யாவத்³யஸ்ய யதா² பா⁴வோ யந்நாமந்யாஸபூர்வகம் ।
தாவதே³வ ஹி விஜ்ஞாநம் க³தி³தம் மத³நுக்³ரஹாத் ॥ 88॥
ஶ்ரீஶங்கர உவாச ।
இத்யுக்தம் வாஸுதே³த்ரோக்தம் கோ³ப்யாத்³கோ³ப்யதரம் மஹத் ।
நித்யம் ஸங்கீர்தநம் யஸ்ய ப்ராப்தமுக்திர்ந ஸம்ஶய:॥ 89॥
இத³ம் கு³ஹ்யம் ஹி ஹ்ரு’த³யம் விட்²ட²லஸ்ய மஹாத்³பு⁴தம் ।
ஶ்ரு’ணுயாச்ச்²ரத்³த⁴யா யுக்தோ வைகுண்டே²லப⁴தே ரதிம் ॥ 90॥
ஏவமுக்த்வா மஹாதே³வ: பார்வதீமநுகம்பயா ।
ஸமாதி⁴ஸ்தோ²ऽப⁴வச்ச²பு: ⁴ ஸுஸ்மித: கமலாநந:॥ 91॥
(ஶ்ரீப⁴விஷ்யோத்தரபுராணே பாண்டு³ரங்க³மாஹாத்ம்யத:)
இதி விட்²ட²லஹ்ரு’த³யம் ஸம்பூர்ணம் ।

